
GOUVENE CUOMO ANONSE RE-OUVETI QUEENS MIDTOWN TUNNEL POU SIKILASYON KAMYON

Enteédiksyon pou Kamyon Leve Apati 6 a.m. Vandredi 16 novanm

Jodi a, Gouvéné Andrew M. Cuomo te anonse Queens Midtown Tunnel pral re-louvri vandredi maten,
pou rekomanse sikilasyon konplée nan tinel la apre touléde metwo yo te inonde pandan Ouragan Sandy.

Re-ouveti reprezante yon ot poto-mitan nan reparasyon rapid koneksyon enpotan Metropolitan
Transportation Authority (MTA) ant Queens ak Manhattan. Tinel la te re-louvri pou otobis yo nan dat 6
novanm, pou vwati yo nan dat 9 novanm, epi kounye a pou kamyon yo apati 6 a.m. Vandredi 16 novanm

Gouvene Cuomo di konsa, "Pwogre ki te fét nan reparasyon Queens Midtown Tunnel se pa yon mirak.
Tinél la pa t janm inonde konsa nan 72 ane istwa li, men apre li anba dlo, li retounen nan sevis kom yon
koneksyon rejyonal enpotan pou tren banlye yo ak pou komes la.”

Anplwaye Queens Midtown Tunnel te pase senk (5) jou ap retire dlo nan touléede metwo yo sou yon
distans 1,6 mil. Answit travay la te chanje nan chanm ponp mitan rivyé pou konsantre sou reparasyon
ponp yo pou komann travay.

Gwo reparasyon elektrik yo te fét [0t kote, tankou sistem ekleraj tinél la, limyeé sikilasyon, sistém deteksyon
veyikil ki two chaje ak bwat elektrik ki andedan tinel Ia, ki te inonde nan dlo a net.

Prezidan ak Direkte Jeneral MTA, Joseph Lhota, di konsa, “Anplwaye ak antreprene MTA Bridges and
Tunnels te travay san pran souf lajounen kou lannwit pou repare sevis la paske yo konprann enpotans
tinel sa a, non selman pou Vil New York, men tou pou tout rejyon an. Rekdmansman sikilasyon kamyon
nan koneksyon enpotan sa a se yon |lot gwo etap nan redrésman rejyon an.”

Queens Midtown Tunnel, ki te louvri pou sikilasyon an nan dat 15 novanm 1940, pote 78.000 veyikil
anmwayen nan yon jou lasemen.

